
“Kawuono adeko ne skul,” Anyango oyuak ka 

ochung’ piyopiyo. 

“Mama, be ineno lawa mar skul? Baba be ineno 

bugena mag skul?” Anyango ne penjo ka otimo gik 

moko piyopiyo.

Anyango ne ja klas abich. Ne en gi higni apar gi 

achiel to ji duto ne ohere. Ne ohero timo gik moko e 

wang’ saa kendo ne ok ohero deko ka odhi kamoro.

Babagi gi mama ne jopenjore gima omiyi Anyango 

ne odeko chieng’no. Ne orwakore piyo ma ne owuok 

gi ng’wech ka ok ometho. 

Kane en e yo, ne owuoro gima omiyo ne ok orad gi 

jowetene mamoko. Ne okadho aora moro matin ma 

ochopo e rangaj skul.

Anyango ne obuok kane ochopo to ne onge ng’ato 

e skul mak mana jarit rangach. Nopenjore niya, 

‘Kawuono ji odhi kanye?’ Eka ne openjo jarit 

rangach, “Ji odhi kure?”

Jarit rangach ne oduoko Anyango ni ne en 

odiechieng’ yueyo mane olandi gi jatelo ma 

ochung’ne somo e pinyno. Ne ok en odiechieng’ 

yueyo ma ondiki e kalenda. Eka Anyango ne oparo 

ni adiera ne olandi ni chieng’no ne en chieng’ 

yueyo.

Nikech ne osechopo e skul, Anyango ne ong’ado 

ni oter bugene e klas mondo odhi ong’i apuoche 

gi alode mane gipidho e somo mar pur. Ne onge 

ng’ama ne nyalo ng’iyogi chieng’no.

Ne odhi e puodho to oyudo ka apuoche ne pok 

omi chiemo. Anyango ne okao alot ma ong’ado 

negi eka ne omedonegi pi modho. Ne en gi geno ni 

odiechieng’no ne gidhi riyo maber.

Kane osetieko gi apuoche, ne odhi e puoth alode. 

Ne oyudo ka buya oti e puodho ma alode ne ok 

nyal dongo maber. Ne ochako pudho buya go mane 

otieko. 

Anyango ne ochung’ kendo ong’iyo tije to oyudo 

ni puodho ne ler. Kane otieko, ne oneno Opiyo gi 

Oduk kabiro gi reto. Kare gin ema ne oyiergi mondo 

gipidh apuoche odiechieng’no. 

Opiyo gi Oduk ne obwuok ka ne gineno Anyango 

nikech ne ging’eyo ni ne en chieng’ yueyo. Kendo 

Anyango ne osetimo tich mane onego gitim. Ne 

gigone erokamano. Ne gisingone ni ka ochopo 

odiechienge to negi ti ma kare.

Anyango ne ogoyo negi oriti. Achiel ka achiel 

ne odhi mokao bugene mochako wuoth ka odok 

dala. Kane ochopo dala jonyuolne ne obuok 

konene kendo. Eka Anyango ne opimonegi ni ne 

en odiechieng’ yueyo mane olandi e skul to onge e 

kalenda.

